
Tairiscint i gcomhair rún ó Pharlaimint na hEorpa lena gcáintear an fíoras go bhfuil 
eitiltí TAP curtha ar fionraí ag réimeas Veiniséala

Tá Parlaimint na hEorpa,

– ag féachaint do Riail 143 dá Rialacha Nós Imeachta,

A. de bhrí gur fhógair Aireacht Iompair Veiniséala go gcuirfidh siad oibríochtaí  TAP, 
aeriompróir de chuid na Portaingéile, go dtí Veiniséala ar fionraí ar feadh 90 lá ina 
dhiaidh sin;

B. de bhrí gur chuir rialtas Veiniséala i leith na haerlíne gur cheadaigh siad pléascáin a 
iompar ar bord agus gur chuir siad céannacht cheannaire an fhreasúra Veiniséalaigh, 
Juan Guaidó, faoi cheilt ar eitilt a bhí ag dul go dtí Caracas, de shárú ar chaighdeáin 
idirnáisiúnta, agus de bhrí gur cúisimh bhréagacha iad sin;

C. de bhrí go meastar go gcaillfidh an t-aeriompróir Portaingéalach thart ar 
EUR 10 milliún mar thoradh ar impleacht dhíreach an toirmisc sin;

D. de bhrí gur beart é sin a bhfuil tionchar ar leith aige ar dhaoine den phobal idirnáisiúnta 
atá i láthair in Veiniséala a bhfuil sé beartaithe acu taistil chun na hEorpa, toisc gur 
ceann de líon fíorbheag iompróirí é an t-iompróir Portaingéalach a bhfuil eitiltí 
sceidealaithe aige go Caracas;

E. de bhrí go bhfuil an aerlíne Phortaingéalach á húsáid mar ionstraim pholaitiúil ag 
réimeas deachtóireachta Veiniséala, agus de bhrí nach bhfuil sé sin inghlactha ó thaobh 
chomhlíonadh phrionsabail an smacht reachta de;

1. á iarraidh ar an gCoimisiún Eorpach seasamh soiléir a ghlacadh ina ndiúltaítear agus ina 
gcáintear fionraí eitiltí TAP, rud atá de shárú ar phrionsabail an smacht reachta agus na 
trádála idirnáisiúnta.


